
TICONDZISO KULABAHLOLWAKO

1. Leliphepha lehlukaniswe TIGABA LETINTSATFU:
SIGABA A: Indzaba (50)
SIGABA B: Ematheksthi emibhalombiko lemidzana (30)
SIGABA C: Ematheksthi lamafisha emibhalombiko/laticukatsilwati (20)

2. Phendvula MUNYE umbuto ESIGABENI A, MUNYE ESIGABENI B,
NAMUNYE ESIGABENI C.

3. Bhala TONKHE timphendvulo ngeSiswati.

4. Cala LESO NALESO sigaba ekhasini LELISHA.

5. Hlela (Sib. libalave lengcondvo, umdvwebo, ifloshadi, njll.) uphindze uhlunge

emaphutsa emsebentini wakho. Cala ngeluhlaka ngembikwekubhala indzaba.
6. Luhlaka aluvetwe ngalokucacile. Dvweba umugca lovundlile etikweluhlaka.
7. Kwehlukaniswa kwesikhatsi:

SIGABA A:  Emaminithi 80

SIGABA B: Emaminithi 40

SIGABA C: Emaminithi 30

8. Tinombolo tetimphendvulo atihambisane naleto letisephepheni lemibuto
njengobe tinjalo.

9. Nika leyo naleyo mphendvulo sihloko lesifanele.
10. CAPHELA: Sihloko asinganakwa nakubalwa linani lemagama.
11. Bhala ngebunono nangesandla lesifundzekako.

SIGABA A: INDZABA
UMBUTO 1

Bhala indzaba NGASINYE saletihloko nobe sitfombe ibe ngemagama langabi
ngaphasi kwala-190 aphindze angabi ngetulu kwala-240.

1.1 Bunandzi bekuhlangana kwemndeni ngaKhisimusi. Landzisa ngetintfo
letimnandzi lenatenta ngaKhisimusi londlulile. [50]
1.2 Abehli butfongo ngingakabukeli loluhlelo lolukumabonakudze. [50]
1.3 Ngakhombisa ngisesemncane kutsi ngitawuba ngumholi. [50]
1.4 Bantfu labafundzile ngibo labaphila kahle kunalabo labangakafundzi. Utsini
umbono wakho? [50]
1.5 Bubi nebuhle bangcondvomshini. [50]

1.6 Khetsa SINYE saletitfombe letingentasi ubhale indzaba ngesihloko
losicabangako. Bhala inombolo yembuto 1.6.1 noma 1.6.2 noma 1.6.3.

1.6.1

[Umtfombo: Get It, 2015] [50]

1.6.2

[50]

1.6.3

[Umtfombo: www.babycare.co.za] [50]

SAMBA SESIGABA A: 50

SIGABA B: EMATHEKSTHI EMIBHALOMBIKO LEMIDZANA

UMBUTO 2

Khetsa KUNYE kulokulandzelako ubhale ngako ngemagama langabi ngaphasi
kwala-80 aphindze angabi ngetulu kwala-100.

2.1 INCWADZI LEHLELEKILE

Bhalela sosekethi incwadzi umbonge ngekutsi anihlelele inkambu
yekufundza, njengobe nitawube nilungiselela luhlolo Iwekuphela kwemnyaka.

2.2 UMLANDVOMUFI

Kushone malume wakho losebenta kaMasipala. Wena ucelwe bemndeni kutsi
ubhale umlandvomufi. Bhala umlandvomufi.

2.3 LUHLELO NEMAMINITHI EMHLANGANO

Sikolo senu sitawube sivakashelwe sikolo saseLukwatini kutewudlala imidlalo
leyehlukahlukene. Bhala Iuhlelo nemaminithi emhlangano lenibe nawo
nanilungiselela lemidlalo.

2.4 INKHULUMO
Lusuku Iwekukhumbutana ngalokubalulekile luhlala luba khona njalo
ngemnyaka. Ingcikitsi yalomnyaka iphatselene nekwecwayisana ngetingoti
tekubhema ligwayi. Bhala inkhulumo lotayetfula ngalolosuku
Iwekwecwayisana ngetingoti tekubhema.

SAMBA SESIGABA B:

SIGABA C: EMATHEKSTHI LAMAFISHA EMIBHALOMBIKO/LATICUKATSILWATI

UMBUTO 3

Khetsa KUNYE kulokulandzelako ubhale ngako ngemagama langabi ngaphasi
kwala-60 aphindze angabi ngetulu kwala-80.

3.1 IPHOSTA

Emanti abaluleke kakhulu emphilweni, ngako-ke kumele siwonge
angasetjentiswa kabi. Bhala iphosta lekhombisa konga emanti. Iphosta yakho
ayibe nesihloko lesihehako nemaphuzu lasihlanu ekonga emanti.

3.2 IDAYARI

2014 ngumnyaka lowakujabulisa kakhulu emphilweni yakho. Bhala idayari
ufake tintfo letisihlanu letiye takujabulisa.

3.3 TICONDZISO

Esikolweni sakho ukhetfwe njengemholi weliklasi lelibanga le-12. Bhala
ticondziso lotawutinika bafundzi beliklasi lakho letimayelana nekutiphatsa
nakufundziswa.

SAMBA SESIGABA C:
SAMBA SAKO KONKHE:

